
Laporan Fasa 1: .Kajian Literatur 

1. Pendahuluan 

Dalam laporan ini, tumpuan hanya diberikan kepada kerja-kerja penyelidikan yang dilakukan 

sejak tiga bulan yang lepas. Berdasarkan carta aliran metodologi kajian seperti yang 

dimuatkan dalam proposal kajian, aktiviti penyelidikan hanya menyangkuti hal-hal yang 

berkaitan dengan tinjauan literatur atau hasil-hasil penulisan lepas. Laporan ini akan 

dibahagikan kepada tiga bahagian: pertama ialah tinjauan terhadap penulisan lepas yang 

berkaitan dengan konsep kebebasan dalam Islam; kedua ialah tinjauan terhadap sejarah 

kemunculan Islam Liberal; dan ketiga ialah tinjauan terhadap literatur yang berkaitan dengan 

Islam Liberal di Malaysia. 

2. Konsep Kebebasan Dalam Islam 

Sumber-sumber utama yang digunakan untuk menganalisa konsep kebebasan dalam Islam 

ialah seperti berikut: Muhammad Hashim Kamali dalam Freedom of Expression in Islam dan 

Freedom, Equality and Justice in Islam; Majid Khadduri dalam The Islamic Conception of 

Justice; dan Abul A'la Maududi dalam Human Rights in Islam. 

Beberapa tahun kebelakangan ini, subjek tentang kebebasan bersuara menjadi topik 

perdebatan yang cukup hangat. Karya Freedom of Expression in Islam oleh Muhammad 

Hashim Kamali adalah yang pertama dan ekstensif dalam genre ini. Buku ini mempunyai 

maklumat yang cukup detil tentang aspek kebebasan bersuara menurut perspektif undang

undang Islam dan akhlak. M.H Kamali boleh dianggap telah mempelopori usaha mengkaji 

konsep kebebasan dalam Islam dengan menggunakan sumber-sumber Shari'ah serta memberi 

tumpuan terhadap perbincangannya kepada aspek moral, perundangan dan teologi. Freedom 




